
Golf proiektu berri handi bat
bideratu du Lehuntzeko Udalak

PSOEk hizkuntz batzordearen sotrera

bultzatzeko laguntzak eskatuko ditu

GASTEIZ

Euskadiko Alderdi Sozialistak

(PSE-PSOE) zenbait erakunde

publiko eta elkarterengana jotze-
ko asmoa agertu du Gasteizko
Legebiltzarrean eskatu duten

euskararen gaiak jarraitzeko ba-

tzorde bereziaren aldeko lagun-
tzak jasotzeko. Sozialistek joan-
dako astean Gasteizen aurkeztu-

tako ez legezko proposamenean
EAEko erakunde publiko guz-
tietako hizkuntz politika zaintze-

ko batzordea sortzeko eskatu zio-

ten Eusko Legebiltzarrari.
Asteartean EAJ, EA eta EEk

osatzen duten Gobemuaren ize-

nean ezekoa eman zion eskaera

horri Joseba Arregi hezkuntz

koniseiiariak, lehendik dauden

batzordeak ondo funtzionatzen

dutela esan, etaorain artekonsen-

su zabalak lortu direla nabarmen-

duz. Arregik esan zuenez, Gober-

nuak onartzen du EAEko kultura

eta hizkuntzan ematen den aniz-

tasuna, baina egoera hori ez la-

rriagotzeko euskara lagundu eta

bultzatu behar dela nabarmendu

zuen.

Ramón Jauregi PSEko Idazkari

Nagusiak «EAEko gizarte elebi-

dunarekin eta euskararekin ditu-

gun konpromezuak betetzen» ja-
rraitzeko asmoa erakutsi zuen

Ramón Jauregi, OLALDE

atzo berriro, eta «hizkuntz politi-
kan konsensua lortzeko beha-

rrezko pausoak emango dirá eus-

kararen munduan lanean dihar-

duten erakunde eta.elkarteekin»,
azaldu zuen Jauregik.

Hizkuntz politika jarraitzeko
batzorde berezia Legelbiltzarrak
dituen ohizko batzordeak baino

askoz ere eraginkorragoa izango
litzakeela usté du parlamentari
sozialistak eta hortik markatuko

liratekeela Gobemuaren hizkuntz

politikarako ardatz nagusiak.

L. ETXEZAHARRETA / LEHUNTZE

Kostaldeko bazterrak golf
V ) proiektu polemikoz betetzen

—ELlari diren une honetan, Aturri

bazterrean, Baionatik hamar kilo-

metrotaraproiektu erraldoi baten be-

rria zabaldu da. Lehuntzeko uhartea

eta portua itxuraldatuko ditu. Meri-
dia sozietatearen esku utziz antola-

kuntza.

IparEuskal Herriko ‘antolakuntza
basak’ salatzen dituen Ortzadar hi-

labetekariak, irania handiz aurkeztu

du Lehuntze herria aldatuko duen

proiektua: «zergatik Arrangoitze,
Basusarri, Angelu, Ilbarritze,
Urruña.... eta zergatik ez Lehun-

tze?». Iragan otsaileko 2lean, Udal

Batzarrak Meridia sozietateak egin
aurreproiektuak sakontzea erabaki

zuen. Orain arte zirriborroa zen

proiektua orain bideratzekotan dela

ez dago zalantzarik.

Bi eremutan jarriko da proiektua:
40 hektarea dituen Lehuntzeko

uhartean, alkatearen jabego pertso-
nalekoa denean, eta uhartearen pa-
irean dauden herriko lurretan, beste

40 hektareatan. Uhartea golf bilaka

litzateke eta portua ‘marina’ bat.

Turismoarekin ikustekorik ez

zuen proiektu bat duela urte bat

onartu zen, lanbide eskola baten

eraikitzea. Honen aurka egin zuen

udal batzarrak iazko irailaren 14ean

eta Ortzadarek susmo txarrak dauzka

hor gertatutakoari buruz.

NAUTISMOA Dirudienez Suitza-
GOLFAREKIN ko promotore bat

“l jeg0k e a fera honen

atzean, Ortzadarren arabera. Hurbil-

tzen du hau Angeluko Xiberta Por-

tuari, honetan Spoery arkitektua ari

izan baita eta Lehuntzeren planak
marraztu dituen Beillevaire Spoer-
yrekin lanean ari izan baita.

Lehuntzeko uhartean, hemezortzi

zuloko golf bat eraikiko daeta honen

ondoan hiru izarretako hotela 80-120

gelekin. Horko berrogei hektaretan

izanen da portu bat, 250 lekurekin,
eta auzo oso bat, mota guztietako
egoitzekin.

Uhartearen parreko proiektua
osatua da ere. Golf eskola bat erai-

kiko da, hiru zulorekin bere Club

Housearekin, etxe andana bat, 50-80

geletako bi izarretako hotela, ondoan

50-80 geletako beste hotel batekin.

Bi eremuetan 52.000 metro karra-

tuko egoitza eraikiko da.

Dirudienez, Ortzadarek eman in-

formazioen arauera, promotoreak
horren truke zerbait emango lioke

Lehuntze herriari, hórrela, proiektu
horren eratzearen ‘sari’ bezala he-
rriari emanen dizkio: bi fútbol zelai,
hiru tenis zelai, 3.3 milioi libera (60
milioi pezeta) herriko sala batentzat

eta dirukopuru handia sanoketarako

etaeskolan bi klase berri eraikitzeko.

Proiektuaren arrisku ekologikoa
salatu dute, Lehuntzeko bazter ho-

rretara hegazti asko etortzen delako.

Itsas poluzioari ature ñola egin jakiteko
aginduak Bizkaia eta Gipuzkoako herriei

GASTEIZ

Gipuzkoa eta Bizkaiko itsaser-

tzeko herriek itsas poluzioa gertazen
den kasuetan ñola jokatu argitzeko
aginduak jaso dituzte. Espainiako
Gobemuak EAEn duen ordezkari-

tzak emandako agindu hauek «itsas

poluzioari aurre azkar eta egoki egi-
teko erakunde desberdinen lana ñola
koordinatu argitu nahi dute. Derrigor
betebeharreko aginduak ez dirá bai-

na Gobernuko ordezkariek esan du-

tenez «oso baliogarriak gerta daitez-

ke edozein erakundek ere erabiltze-

ko».

iERCEDES BENZ enpresan diskriminazioa
salatzeko manifestazioa egin zuten atzo emakumeek. Mobilizazioa

Virgen Blanca plazatik hasi eta enpresaraino abiatu zen, eurijasa
gogorra ari zuelarik OLALDEren argazkiak erakusten duenez. ESK
sindikatuko emakumeek eta Arabako Emakumeen Asanbladak
deitutako manifestazioa zen, Mercedesek bete behar zituen 335
kontratuetatik % 50 emakumeentzat izateko eskakizuna egin ondoren,
enpresak bat bera ere eskaini ez zielako. Eskakizuna

produkzio-katearen lanetarakoa zen, eta aipatu erakundeen ustez,
«lanpostuak ematerakoan dagoen matxismo itzelaren berri adierazten

digu enpresaren erabakiak». Emakumeak enpresara iristean, elkartasun
oihu batzuk aditu ziren barruan lanean ari ziren zenbait
gizonezkorengandik.

LABUR R E A N

ArgiZARIAK erretako
bi neskak
ondo daude

Buru gainean sutan zegoen

argizaria erori zitzaien bi gazteri
asteartean Donostian. Hasiera
batean usté baino garrantzi
gutxiagoko erredurak jasan
zituzten eta berehala atera ziren

eritetxetik. DYAk aditzera eman

zuenez, Maider Martínez

Camarero eta Marta Camarero

dirá zauritutakoak eta ezbeharra

arratsaldeko zazpiak eta

laurdenetan gertatu zen. Bi

haurrak ikastetxetikzetozela José

Maria Salaberria kaleko 25ean

sartzera zihoazen. Biek ere erabat

moztu beharko dute ilea •

Droga sobredosiz

gaztea hil da

Portugaleten
Santurtziko hogei urteko A.B.C.

hil egin zen astearte gauean ustez

sobredosi baten eraginez.
Astearte gaueko zortziak ondoren

deitu zuen hildakoaren adiskide

batek Gurutze Gorriko egoitzara.
Anbulantzia batean sartu eta

Gurutzetako eritetxerako bidean

hil zen gaztea. Aurten

sobredosiagatik Portugaleten
hiltzen den bigarren gaztea da
honako hau •

BoRTXAKERIA atzo,
gaur eta bihar’

liburua argitara

Euskal Kriminologia Institutuak

bortxakeriaren gaineko liburua
eman zuen atzo ezagutzera.
Institutuko zuzendaria den

Antonio Beristain irakaslearen
eskutik aurkeztu da liburua eta

momentu historiko desberdinetan
bortxakeriaren gaia aztertzen da

bertan. Bestalde, datozen bi

asteetarako ikastaro batzuk

antolatu ditu erakunde honek eta

hiru ataletan bereizten dirá,
batetik kriminologia oro har,
bigarrenik Kriminologia eta

Gizarte Ikerketa eta azkenik

pertsonen arteko harreman

teknikak •

KIROL ekintzetarako
diru laguntzak
Bizkaian

Bizkaiko Foru Aldundiak bere

udalerrietan kirol ekitaldiak

prestatzen dituzten Udalentzako
diru laguntzak emateko araudia

onartu zuen otsailaren 27an.

1991rako subentzio hauetarako

deialdia egin berri du eta

eskabideen artean 16.000

lagunetatik gorako herriak behar

dute izan dirulaguntza jasotzeko.
Laguntzak 100.000 eta 250.000

pezeta bitartean daude •


